
1Pablojon xfiujp'elon i cha'an Jesucristo, quic'ot
la quermano Timoteo. Mic ts'ijbubefiet ili jun
Filemon, c'uxbibilet ba c¢ pi'al lojon ti e'tel,
2 yic'ot ja'el c'uxbibil ba la quermana Apia yic'ot
Arquipo, tem soldado quic'ot lojon, yic'ot jini
Xfiopt'afiob mu' ba i tempafiob i ba ti a wotot.
3 La' aq'uentiquetla i yutslel yic'ot i fiach'talel la'
pusic'al ch'oyol ba ti Dios lac Tat yic'ot lac Yum
Jesucristo.

Filemon mi’ c'uxbin lac Yum

4Ti pejtelel ora mic suben ¢ Dios wocolix i yala
che' mic fa'tafiet ti oracién. 5 Come tsa'ix cubi
uts'at wola' fiop lac Yum Jesus yic'ot pejtelel i
cha'afio' ba Dios. 6La'i coltafiet Dios ti' subol jini
woli ba lac fiop cha'an mi' tajob i cuxtalel yafio' ba
ja'el che' mi' cafiob pejtelel chuqui wen am ba ti
lac pusic'al cha'an Cristo Jesus. 7 Wen tijicfiayon
lojon, hermano, come wen a wujil c'uxbiya. Tsa'
Nuq'uesabeyon lojon ¢ pusic'al che' bajche’ tsa'
Nuq'uesabeyob i pusic'al i cha'afio' ba Dios.

Wocol t'an cha'an Onésimo

8 Ti Cristo mi mejlel ¢ subefiet ti mandar bajche'
yom ma' mel. 9 Pero c'ux mi cubifiet, jini cha'an
mij c'ajtibefiet ti wocol t'an. Pablojon, fioxonix,
xfiujp'elon i cha'an Jesucristo. 10 Mij c'ajtibefiet ti
wocol t'an, paya ochel Onésimo, calobil ti jini wen
t'an tsa' ba j cantesa ti majquibal. 11 Ti yamba ora
ma'anic i c'ajnibal a cha'an. Wale anix i c'ajfiibal

cha'afiet yic'ot cha'afion. 12 Wolix c cha' chocbhefiet
tilel. Paya ochel che'jini che' bajche' ma' payon.

13 Tsac fa'ta uts'at mi' caytal quic'ot cha'an mi'
coltafion ti a wenta che' wa' fiup'ulon cha'an jini
wen t'an. 14 Pero ma'anic chuqui com c mel jinto
ma' subefion bajche’ yom a pusic'al, come mach

comic c xic'befiet cha'an ma’ coltaiion. 15 Tic'al mi
tsi' poj cayayet Onésimo cha'an ma’ junyajlel pay

ochel ti pejtelel ora. 16 Mach jinic jach a winic
wale pero fiumen an i c'ajiiibal, come c'uxbibil ba
hermanojix ti Cristo. Mic wen c'uxbin, pero fiumen
yom ma' c'uxbin jatet come a waj e'telach. A
wermanojix tilac Yum ja'el.

17 Mi a pi'alon ma' wal, paya che' bajche' ma'
payon. 18 Mi an chuqui tsi' mele ti a contra, mi
an i bet a wic'ot, ac'a tic wenta. 19 Jofion, Pablo,
wolic ts'ijban tij c'ab, mi caj c¢ tojbefiet anquese
wen a wujil an a bet quic'ot come tsa' fiopo Cristo
tic tojlel. 20 Hermano, pasbefion i yutslel a pusic'al
ti lac Yum. Nuq'uesabefion ¢ pusic'al ti Cristo.

21 Mic ts'ijbubefiet ili jun come cujil mi caj a
jac'befion. Cujil fiumen mi caj a mel bajche' mic
subefiet. 22 Yom ja'el ma' chajpabefion cajiiib ba'
mic jijlel. Come mi cal Dios mi caj i jac'befietla 1a’'
waoracion cha'an mic cha' tilel.

23Mi'yaq'uefiet cortesia Epafras c pi'al ti majquel
cha'an Cristo Jestus. 24 Che' ja'el Marcos yic'ot
Aristarco yic'ot Demas yic'ot Lucas, ¢ pi'alob ti
e'tel. 25La’" ajnic tila' pusic'al i yutslel i pusic'al lac
Yum Jesucristo.

